
PEKELILING PENTADBIRAN BIL. 5/2025

DASAR HIJAU UNIVERSITI MALAYSIA KELANTAN

Sukacita dimaklumkan bahawa Mesyuarat Lembaga Pengarah Universiti (LPU) Universiti
Malaysia Kelantan (UMK) Bilangan 7/2024 (Kali Ke-79) telah meluluskan Dasar Hijau UMK yang
bertujuan untuk menjelaskan pendirian khusus UMK terhadap kepentingan dan keperluan
mengaktifkan program-program hijau yang mampu menyokong pembangunan UMK sebagai
sebuah Universiti Awam (UA) yang lestari tanpa mengetepikan pencapaian dalam bidang
tujahan.

Dasar Kampus Hijau UMK diwujudkan adalah bertujuan seperti berikut:

a) Sebagai sumber rujukan utama dalam memastikan agenda hijau diterapkan dalam semua
tindakan;

b) Berfungsi sebagai hala tuju yang mampu menggerakkan dan mengemudi pelaksanaan
program-program hijau di UMK bagi merealisasikan pencapaian unggul kelestarian;

c¢) Menggalakkan pelaksanaan program-program hijau di UMK yang mampu mewujudkan
perlindungan kepada alam sekitar, kesihatan dan kesejahteraan warga dan penjimatan
kewangan; dan

d) Mewujudkan kesedaran terhadap keperluan untuk libat sama dalam program-program hijau

dalam kalangan pelajar, kakitangan, pihak berkepentingan dan orang ramai dalam
menjayakan sasaran kelestarian yang berkaitan.

Dasar Hijau UMK adalah seperti di Lampiran A.

Pemakaian Dasar Hijau Universiti Malaysia Kelantan adalah berkuat kuasa serta merta.



Sekian, terima kasih.

PENYATAAN
DASAR

Menyedari dan menghayati kepentingan untuk menjayakan sasaran
kelestarian yang telah disepakati sama ada di peringkat antarabangsa,
kebangsaan dan tempatan, UMK dengan ini komited untuk secara proaktif
merencana, melaksanakan dan memelihara program atau tindakan yang
mampu menyumbang kepada pencapaian hijau.

Pencapaian kelestarian, ekonomi, sosial dan alam sekitar menerusi
pelaksanaan pelbagai program dan inisiatif hijau adalah merupakan
tanggungjawab semua warga UMK dan pihak-pihak yang berhubungan
secara langsung dengan warga UMK. Justeru, UMK secara jelas dan
konsisten telah menetapkan agar ekosistem hijau diaktifkan secara mutlak
demi;
e Meningkatkan prestasi kemapanan UMK
e Mewujudkan budaya hidup, inspirasi, inovasi, tindakan dan
kepercayaan yang sensitif kepada keperluan-keperluan kelestarian
e Membolehkan dan menyokong warga UMK menangani kesan-kesan
negatif kepada persekitaran UMK
e Membolehkan warga UMK untuk turut serta dalam melaksanakan
usaha-usaha hijau tertentu demi berhadapan dengan pelbagai
cabaran kelestarian global
e Menggalakkan penyertaan warga UMK dalam apa-apa program
hijau berkaitan yang dianjurkan oleh pihak ketiga demi pencapaian
matlamat kesejahteraan sejagat

Pembentukan dasar ini diyakini mampu untuk menyokong dan seterusnya
mengiktiraf kewujudan UMK sebagai sebuah universiti keusahawanan
awam yang tidak hanya mengejar kecemerlangan dalam bidang tujahan
semata-mata tetapi tetap mengekalkan kebersamaan bagi mencapai
sasaran kelestarian global dan kesejahteraan sejagat.

SKOP DASAR

Dasar ini terpakai kepada semua pekerja, pelajar, kontraktor, agensi dan
pelawat ke UMK. la akan dimaklumkan kepada semua pihak yang terlibat
menerusi pelbagai cabangan komunikasi sama ada secara lisan mahupun
bertulis. Semua pihak yang terlibat ini akan diminta untuk memenuhi semua
keperluan-keperluan utama dasar dan melaksanakan fungsi dan
tanggungjawab masing-masing. Pengabaian kepada keperluan dasar akan
membolehkan mereka diberikan peringatan, teguran atau hukuman
bersesuaian dengan peraturan-peraturan yang telah ditetapkan.

MATLAMAT DAN
TUJUAN DASAR

Matlamat utama polisi ini adalah untuk menjelaskan pendirian khusus UMK
terhadap kepentingan dan keperluan mengaktifkan program-program hijau
yang mampu menyokong pembangunan UMK sebagai sebuah UA yang
lestari tanpa mengenepikan pencapaian dalam bidang tujahan. Matlamat di
atas seterusnya diperincikan menerusi pencapaian ke atas objektif-objektif
berikut:

e Untuk mempromosi dan memberi kesedaran tentang kepentingan
Kampus Hijau,

e menggalakkan pelaksanaan program-program hijau di UMK yang
mampu mewujudkan perlindungan kepada alam sekitar, kesihatan
dan kesejahteraan warga dan penjimatan kewangan; dan

e Untuk mewujudkan kesedaran terhadap keperluan untuk libat sama
dalam program-program hijau dalam kalangan pelajar, kakitangan,
pihak berkepentingan dan orang ramai untuk menjayakan sasaran-
sasaran kelestarian yang berkaitan.

TONGGAK
DASAR

Dasar yang diutarakan mengharapkan agar setiap program hijau yang
dirangka dan dilaksanakan mampu mewujudkan:

Kesejahteraan Sosial (Social Wellness)

Pencapaian ini adalah dirujuk kepada penghasilan program hijau yang
mampu meningkatkan kualiti hidup warga UMK dan sekutunya khususnya
dari aspek kesihatan, kedamaian dan ketenteraman kehidupan.

Perlindungan Alam Sekitar (Environmental Protection)

Program hijau yang dirangka dan dilaksanakan hendaklah berupaya untuk
menghalang alam sekitar dari mengalami sebarang bentuk kemusnahan
atau kerosakan. Bahkan, ia juga hendaklah mampu memastikan alam
sekitar diurus dan dipelihara pada tahap terbaik tanpa mengganggu
perkembangan pembangunan di UMK.

Daya Maju Ekonomi (Economic Viability)

Penghasilan impak yang bermotifkan kewangan turut dituntut dalam
perancangan dan pelaksanaan program hijau di UMK. Walau
bagaimanapun, impak tersebut bolehlah ditentukan sama ada secara aktif
seperti penjanaan keuntungan mahupun secara pasif seperti penjimatan.

KERANGKA
TERAS DASAR

Pembangunan dasar ini adalah berfungsi sebagai halatuju yang mampu
menggerakkan dan mengemudi pelaksanaan program-program hijau di
UMK bagi merealisasikan pencapaian unggul kelestarian. Program-program
tersebut adalah merangkumi:

a. Ruang dan Infrastruktur Hijau - merujuk kepada mana-mana usaha
yang diketengahkan bagi memastikan kewujudan ruang dan
infrastruktur fizikal di UMK dimanfaatkan secara berkesan tanpa
memberikan kesan yang buruk ke atas aspek kelestarian. Usaha-
usaha tersebut juga hendaklah sama sekali tidak menjadi
penghalang kepada pelaksanaan projek-projek pembangunan fizikal
di UMK. Antara inisiatif-inisiatif yang boleh diwujudkan di bawah
program ruang dan infrastruktur hijau ini adalah melibatkan hal-ehwal
kebersihan kampus, landskap kampus, konservasi kawasan dan

bangunan, penyediaan kemudahan OKU, pengurusan harta tanah
hijau dan sebagainya.

b. Teknologi Hijau - merujuk kepada usaha-usaha yang dilaksanakan
bagi mempromosikan, menggalakkan dan merealisasikan
penggunaan pelbagai teknologi yang mampu meningkatkan
kelestarian UMK dan selaras dengan Dasar Teknologi Hijau Negara
2009. Program teknologi hijau ini boleh dijayakan pelaksanaannya
menerusi gerak-gerak inisiatif yang berkisar kepada kecekapan
tenaga, pembinaan bangunan bestari, penarafan peralatan hijau dan
sebagainya.

c. Tenaga dan Perubahan Iklim - merujuk kepada pelbagai usaha yang
dilaksanakan oleh UMK bagi menggalakkan keberkesanan
pengunaan tenaga dan mengurangkan kebergantungan kepada satu
jenis sumber tenaga sahaja. Selain itu, usaha-usaha yang
dilaksanakan di bawah program ini turut berkisar kepada keperluan
untuk meminimumkan impak yang membawa kepada perubahan
suhu dan cuaca. Antara inisiatif-inisiatif yang wajar dilaksanakan
adalah melibatkan aspek pengurusan dan pembangunan tenaga
yang boleh diperbaharui, kawalan pembebasan gas rumah hijau,
penanaman pokok dan sebagainya.

d. Pengurusan Air - merujuk kepada pelbagai usaha yang
dilaksanakan oleh UMK bagi menggalakkan keberkesanan
penggunaan air serta mengurangkan kebergantungan kepada satu
jenis sumber air sahaja. Selain itu, usaha-usaha yang dilaksanakan
di bawah program ini turut berkisar kepada keperluan untuk
menangani kemarau dan banjir secara lestari bagi mengurangkan
kesan negatif terhadap warga UMK dan pihak-pihak luar yang
berurusan dengan UMK. Antara inisiatif-inisiatif yang wajar
dilaksanakan adalah melibatkan aspek penyediaan sumber air
alternatif (rainwater harvesting, air bumi, kolam tadahan dan
sebagainya), pengurusan banjir dan kemarau.

d. Pengurusan Sisa Buangan — merujuk kepada tindakan untuk
merancang, mengumpul, mengangkut, memproses, melupuskan
atau kitar semula dan memantau pelbagai jenis bahan buangan.
Program-program berkaitan pengurusan ini dilakukan dengan tujuan
utama untuk mematuhi ketetapan peraturan/ undang-undang yang
berkaitan khususnya Akta Pengurusan Sisa Pepejal dan

Pembersihan Awam 2007, Dasar Kelantanku Bersih dan Akta
Kualiti Alam Sekeliling untuk meminimumkan kesan negatif kepada
manusia dan alam sekitar. Antara inisiatif yang boleh dilaksanakan
adalah kempen kitar semula, pengurusan sisa buangan terjadual,
pengasingan sisa di punca dan sebagainya.

e. Logistik dan Pengangkutan Hijau — merujuk kepada usaha-usaha
untuk mewujudkan amalan dan strategi pengurusan rantaian bekalan
dan pengangkutan yang dapat meminimumkan kesan negatif
terhadap alam sekitar dan manusia serta penggunaan tenaga. la
secara langsung memberi tumpuan kepada pengurusan
pengendalian bahan, pengurusan sisa bahan dan pengangkutan di
UMK. Menerusi program ini, terdapat pelbagai inisiatif yang boleh
dilaksanakan di mana antaranya ialah inisiatif pengurangan
pelepasan gas, pembangunan infrastruktur pejalan kaki dan
berbasikal, logistik mesra alam sekitar dan sebagainya.

f. Pendidikan dan Penyelidikan Hijau — Merujuk kepada usaha-usaha
yang dilakukan bagi menyediakan pengetahuan dan kesedaran
terhadap agenda kelestarian kepada warga UMK dan pihak-pihak
yang berhubungan dengan warga UMK sama ada menerusi
penawaran subjek, kursus pendekatan, kempen kesedaran dan
sebagainya. Di samping itu, ia turut melibatkan usaha-usaha yang
dilakukan oleh UMK dan sekutunya bagi mengembangkan aktiviti
penyelidikan yang berkaitan dengan agenda hijau atau kelestarian
dan seterusnya memperkasakan hasil penyelidikan berkaitan untuk
kepentingan semua pihak. Antara inisiatif yang boleh diketengahkan
merangkumi penubuhan kluster penyelidikan hijau, mempelbagaikan
penawaran kursus-kursus elektif berkaitan kelestarian, penganjuran
kempen kesedaran bersama komuniti dan sebagainya.

g. Governan Hijau — Merujuk kepada usaha-usaha yang dilakukan
secara khusus bagi mewujudkan suatu struktur tadbir urus mantap
dan menyeluruh di UMK bagi mengurus dan membuat keputusan ke
atas keperluan atau isu-isu yang berkaitan dengan pelaksanaan
program-program hijau atau agenda kelestarian yang melibatkan
UMK. Antara inisiatif yang wajar diketengahkan adalah merangkumi
pengurusan sumber manusia hijau, pembentukan pelan strategik
kelestarian, penubuhan pusat tanggungjawab khas berkaitan hijau
atau kelestarian dan sebagainya.

h. Kewangan Hijau — Merujuk kepada sebarang usaha yang melibatkan
aktiviti kewangan berstruktur yang dihasilkan bagi menyokong
secara cekap dan berkesan pelaksanaan pelbagai program atau
inisiatif hijau yang mampu meningkat kualiti hidup warga UMK dan
alam sekitar. Antara inisiatif yang mampu diketengahkan bagi
menjayakan program ini adalah terdiri daripada perolehan hijau,
dana hijau, kesedaran peruntukan kewangan dan sebagainya.

Dan lain-lain program yang berkaitan dengan pencapaian hijau atau
kelestarian yang bertepatan keperluan hijau dan kelestarian UMK
dari semasa ke semasa.

FASA
PELAKSANAAN
DASAR

Fasa 1: Memupuk dan menyedarkan pemikiran dan gaya hidup hijau —
Berkisar kepada aktiviti-aktiviti awalan yang bertujuan untuk memberikan
kefahaman dan pendedahan yang akhirnya mewujudkan kesedaran yang
berkesan kepada warga UMK dan sekutunya tentang keperluan dan
kepentingan untuk memahami dan turut serta dalam melaksanakan amalan
hijau di UMK secara khususnya.

Fasa 2. Menyusun dan mengkoordinasi program hijau — Melibatkan
tindakan-tindakan khusus bagi memastikan setiap pelaksanaan program
hijau dirancang dan distrukturkan dengan cara terbaik bagi membolehkan ia
dilaksanakan dengan lancar dan akhirnya mampu menepati objektif-objektif
yang telah disasarkan.

Fasa 3: Merealisasikan amalan hijau — Memastikan program-program hijau
yang telah dirancang dengan baik dan diluluskan dapat dilaksanakan
dengan jayanya dan memberikan impak yang sewajarnya kepada UMK
melalui penyertaan majoriti pihak-pihak yang disasarkan.

Fasa 4: Memantau dan menilai program hijau — Melibatkan tindakan untuk
memastikan pelaksanaan mana-mana program hijau sentiasa berada di
atas landasan yang sepatutnya dengan tahap pencapaiannya sentiasa
disemak.

Fasa 5. Memperkasakan amalan hijau secara berterusan — Berkaitan
dengan keperluan untuk memastikan berlakunya tindakan bagi menambah
baik prestasi program hijau dan mengembangkan amalan yang berkaitan
secara berterusan.

GOVERNAN
DASAR

Entiti yang terlibat dalam tadbir urus dasar ini adalah merangkumi:

a.

Lembaga Pengarah Universiti (LPU) — berfungsi sebagai entiti terakhir
yang memutuskan persetujuan ke atas pembangunan sesuatu dasar
di UMK termasuk sebarang dasar yang melibatkan elemen kehijauan
atau kelestarian.

Jawatankuasa Pengurusan Universiti (JPU) — Berfungsi untuk
membuat keputusan berkaitan permohonan atau cadangan
pelaksanaan aktiviti-aktiviti/ operasi berkaitan program hijau di UMK
dan/ atau yang melibatkan warga UMK.

Jawatankuasa Kampus Hijau Universiti (JKHU) — Berfungsi sebagai
jawatankuasa induk yang bertindak untuk memulakan penghasilan
dasar, program dan/ atau inisiatif hijau. Jawatankuasa ini juga
bertindak untuk menilai dan mengemukakan pengesyoran ke atas
sebarang cadangan pelaksanaan program atau inisiatif hijau yang
dikemukakan oleh warga, entiti dalaman UMK atau pihak ketiga yang
berhubungan dengan warga UMK sebelum dibentang di
Jawatankuasa yang lebih tinggi. Malahan, jawatankuasa ini juga
berperanan untuk memantau pencapaian segala program hijau atau
kelestarian yang telah diluluskan pelaksanaannya.

Jawatankuasa Pelaksana Kampus Hijau — berfungsi sebagai
jawatankuasa kerja di peringkat universiti yang berperanan untuk
melaksanakan segala arahan, cadangan atau keputusan yang telah
dimuktamadkan di peringkat jawatankuasa induk bersesuaian dengan
skop tugasan yang telah ditetapkan.

SUMBER
RUJUKAN
DASAR

~0o0CT

United Nations - Transforming our World: The 2030 Agenda for
Sustainable Development, 2015

Dasar Teknologi Hijau Negara 2009

Dasar Perolehan Hijau Kerajaan 2022

Dasar Kelantan ku Bersih 2022, dan

Dasar-dasar berkaitan di UMK

Lain-lain dokumen berkaitan

SEMAKAN
DASAR

Kesesuaian kandungan dasar ini hendaklah sekurang-kurangnya disemak 3
tahun sekali.

PENAFIAN

Kandungan dasar ini dibuat berdasarkan keperluan untuk mempromosi dan
melaksanakan agenda hijau di UMK tanpa membelakangkan kepentingan
UMK sebagai sebuah Universiti Awam di negara ini atau menafikan hak
mana-mana pihak yang berkepentingan.

PENYEDIA DRAF

Prof. Madya Dr. Shardy bin Abdullah

CADANGAN (Setiausaha Jawatankuasa Kampus Hijau, UMK)
DASAR
PENYEMAK a. Dato' Profesor Dr. Nik Maheran binti Nik Muhammad (Pengerusi
UTAMA Jawatankuasa Kampus Hijau, UMK)
CAE?ANGAN b. Dr. Noor Syuhadah binti Subki (Timbalan Pengerusi Jawatankuasa
RSAR Kampus Hijau, UMK)
Dan ahli-ahli Jawatankuasa Kampus Hijau Universiti yang terdiri
daripada:
a. Profesor Dr. Aweng A/L Eh Rak
b. Prof. Madya Dr. Noor Azlina binti [brahim
c. Prof. Madya Ts. Dr. Zuraimi bin Abdul Aziz
d. Prof. Madya Dr. Norrimi Rosaida bt Awang
e. Chm. Dr. Noor Syuhadah binti Subki
f.  Dr. Wan Saiful Nizam bin Wan Mohamad
TARIKH a. Jawatankuasa Kampus Hijau Universiti — 21 Mei 2024
KELULUSAN b. Jawatankuasa Pengurusan Universiti — 11 Julai 2024
DASAR c. Lembaga Pengarah Universiti — 28 Julai 2024
TARIKH 16 FEBRUARI 2025
PENGUATKUA-
SAAN DASAR

*Tarikh kemaskini: 13 Februari 2025




